
REHKETDOALLODÁRKKISTANMUITALUS 2020 
 

 
Ohcejoga gielddastivrii 

 
 

Mii leat dárkkistan Ohcejoga gieldda hálddahusa, rehketdoalu ja 
rehketdoalloloahpahusa rehketdoallobaji 1.1.-31.12.2020 áiggis. 
Rehketdoalloloahpahus doallá sisttis gieldda dássedeattu, boađusrehkega, 
ruhtadanrehkega ja daid čuovusdieđuid sihke bušeahta ollašuvvan-
veardádallama ja doaibmačilgehusa. Dasa lassin rehketdoalloloahpahussii 
gulli konseardnarehketdoalloloahpahus doallá sisttis konseardna dásse-
deattu,, konseardnaboađusrehkega, konseardna ruhtadanrehkega ja daid 
čuovusdieđuid. 

 
Gielddaráđđehus ja earát rehketdoallogeatnegasat leat vásttus gieldda 
hálddahusas ja ruhtadoalus rehketdoallobaji áiggi. Gielddaráđđehus ja 
eará konseardnahoavddat vástidit gieldakonseardna jođiheamis ja 
konseardnagohcima ordnemis. Gielddaráđđehus ja gielddahoavda vástidit 
rehketdoalloloahpahusa ráhkadeamis ja das, ahte rehketdoalloloahpahus 
addá doarvái ja rivttes dieđuid gieldda bohtosis, ekonomalaš sajádagas, 
ruhtadeamis ja doaibmamis rehketdoalloloahpahusa ráhkadeapmái guoski 
njuolggadusaid ja mearrádusaid mielde. Gielddaráđđehus ja gielddahoavda 
leat doaibmančilgehusas čilgen gieldda siskkáldas gohcima ja 
riskkaidhálddašeami sihke konseardnagohcima ordnema. 

 
Mii leat dárkkistan rehketdoallobaji hálddahusa, rehketdoalu ja 
rehketdoalloloahpahusa almmolašhálddahusa buori 
rehketdoallodárkkistanvuogi mielde mearkkašahtti feaillaid ja 
váilevašvuođaid fuobmáma ja raporterema várás dárkkisteami bohtosiin. 
Hálddahusa dárkkisteamis mii leat váldán čielgasa doaibmaorgánaid 
lahtuid ja bargosurggiid njunuš virgehálddašeaddjiid doaibmama 
lágalašvuođas. Gieldda siskkáldas gohcima ja riskkaidhálddašeami sihke 
konseardnagohcima ordnema áššáigullevašvuođa mii leat dárkkistan 
váldimiin vuhtii doaibmančilgehusas dain ovdanbuktojuvvon čilgehusaid. 

Dasa lassin mii leat dárkkistan stáhtaossosiid vuođustusain addojuvvon 
dieđuid riektatvuođa. Mii leat dahkan dárkkisteami oažžun dihtii doarvái 
sihkkarvuođa das, leago hálddahus dikšojuvvon lága ja váldostivrra 
mearrádusaid mielde. 
Rehketdoalu sihke rehketdoalloloahpahusa ráhkadanvuođđojurdagiid, 
sisdoalu ja ovdanbuktinvuogi mii leat dárkkistan doarvái viidát dan 
gávnnaheami várás, ahte rehketdoalloloahpahus ii doala sisttis 
dovdomassii feaillaid iige váilevašvuođaid. 

 
Dárkkisteami bohtosat 

 
Skáhpponlága čuovvuma buohta gávnnahuvvui, ahte huksenagoarttaid 

gohcinbálvalusaid skáhppomat (114 006 euro jagi 2020) eai leat 
gilvalahtton skáhpponlága mielde. Eará muđuid gieldda hálddahus lea 
dikšojuvvon lága ja váldostivrra mearrádusaid mielde. 

Gieldda siskkáldas gohcin ja riskkaidhálddašeapmi sihke 
konseardnagohcin leat ordnejuvvon áššáigullevaččat. 

 
Stáhtaossosiid vuođustusain addojuvvon dieđut leat riekta. 

Gieldda rehketdoalloloahpahus ja dasa gulli konseardnarehketdoallo-
loahpahus leat ráhkaduvvon rehketdoalloloahpahusa ráhkadeapmái guoski 
njuolggadusaid ja mearrádusaid mielde, muhto maŋŋit.  
 
Rehketdoalloloahpahus addá doarvái ja rivttes dieđuid rehketdoallobaji 
bohtosis, ekonomalaš sajádagas, ruhtadeamis ja doaibmamis. Gieldalága 
mielde gielda galgá ráhkadit guđege rehketdoallobajis rehketdoallo-
loahpahusa rehketdoallobaji čuovvovaš njukčamánu loahpa rádjai. 
Gielddaráđđehus lea dohkkehan rehketdoalloloahpahusa 26.4.2021. 

 
 
 

Cealkámušat rehketdoalloloahpahusa dohkkeheamis ja 
vástofriijavuođa mieđiheamis 

 

Mii evttohat dohkkehit rehketdoalloloahpahusa. 

 
Evttohat mieđihit vástofriijavuođa rehketdoallogeatnegasaide min 

dárkkistan rehketdoallobajis. Ohcejogas 7.6.2021 

BDO Audiator Oy tilintarkastusyhteisö 
 
 

 
Hilkka Ojala 
Tilintarkastaja HT , 
JHT 

